
Годишен извештај за работата на УО на СУГС гимназија „Никола Карев“ – Скопје за 

учебната 2025/2026 година 

Во периодот од 10.07.2025 година до 21.06.2026 година, УО на СУГС гимназија „Никола 

Карев“ – Скопје ја реализираше својата работа согласно Законот за средното образование, 

Статутот на училиштето и останатите позитивни законски прописи со кои се регулира работата 

на органите на управување. 

Во текот на извештајниот период УО одржа 16 седници, на кои беа разгледани прашања 

од неговата законска надлежност и беа донесени одлуки кои се однесуваат на воспитно-

образовната, организациската, кадровската, нормативната и финансиската работа на 

училиштето. 

Работата на УО се одвиваше континуирано, со обезбеден кворум и активно учество на 

членовите, при што сите материјали беа навремено разгледувани и дискутирани. 

Во текот на учебната 2025/2026 година УО: 

• го усвои Годишниот извештај за работата на училиштето за учебната 2024/2025 година; 

• ја усвои Годишната програма за работа на училиштето за учебната 2025/2026 година; 

• го усвои Годишниот извештај за работата на УО за учебната 2024/2025 година; 

• ја усвои Годишната програма за работа на УО за учебната 2025/2026 година; 

• изврши верификација на мандатите на членовите на УО од редот на Советот на родители, 

наставниците, Министерството за образование и наука и претставникот предложен од 

Стопанската комора на Република Северна Македонија; 

• формира стручен тим за подготовка на ученичките екскурзии; 

• формира Комисија за спроведување на постапката за избор на туристичка агенција; 

• ги усвои програмите за реализација на ученичките екскурзии за сите години; 

• го разгледа извештајот од Комисијата за отворање на понудите и донесе Одлука за избор 

на агенција за реализација на екскурзиите; 

• ги усвои извештаите за реализираните екскурзии; 

• го усвои пречистениот текст на Статутот на училиштето; 

• го усвои Правилникот за постапување во ситуации на насилство; 

• го усвои Годишниот финансиски план за 2026 година; 

• ја усвои Завршната сметка и Пописниот извештај за 2025 година; 

• донесе Одлука за изменување на Финансискиот план за 2026 година; 

• разгледа предлог-одлука за издавање под закуп на училишен простор; 

• во повеќе наврати ги разгледа извештаите на Комисијата за работни односи и донесе 

предлог-одлуки до директорот за избор на наставници на определено време; 

На сите седници УО ги разгледуваше и усвојуваше записниците од претходните седници, а 

во рамките на точката „Тековни прашања“ расправаше по прашања поврзани со редовното 

функционирање на училиштето. 

По сите точки од дневниот ред УО се произнесе позитивно, а предложените одлуки, 

извештаи, програми, правилници и други акти беа усвоени, односно донесени согласно 

законските надлежности на УО. 

 

 

 



Врз основа на реализираните активности, може да се констатира дека УО на СУГС 

гимназија „Никола Карев“ – Скопје во учебната 2025/2026 година своите законски надлежности 

ги извршуваше одговорно, стручно и навремено. Со донесените одлуки обезбеди услови за 

успешно функционирање на училиштето, квалитетна реализација на воспитно-образовниот 

процес, законито финансиско работење и континуирано унапредување на работата на 

училиштето. 

Во текот на учебната година Управниот одбор успешно соработуваше со директорот на 

училиштето, Наставничкиот совет, Советот на родители, Град Скопје и Министерството за 

образование и наука, придонесувајќи за законито, транспарентно и ефикасно функционирање на 

училиштето. 

 


